
					এই পাতাটির মুদ্রণ সংশোধন করা প্রয়োজন। 
°itर्थव्र जुम्रै 8lyS
জামাদের অতএব ইহা আমারই এই কথাটাকে শেষ পর্যন্ত সমস্ত লাভক্ষতি, সমস্ত হারজিতের মধ্যে প্রাণপণে বলিবার শক্তি সর্বাগ্রে আমাদের চাই ; তাহার পরে যেকোনো অনুষ্ঠানকেই আশ্রয় করি-না কেন, একদিন না একদিন বিশ্নসমূদ্র পার হইতে পারিব ।
নিরতিশয় কর্মের প্রয়াসের দ্বারা যুরোপের জীবন জীর্ণ হইতেছে, এই কথাটা আজকাল পশ্চিমদেশেও শোনা যায় এবং এই কথাটা একেবারে মিথ্যাও নহে । আমি পূর্বেই বলিয়াছি, যুরোপ কোনো আভাৰ কোনো অস্থবিধাকেই কিছুমাত্র মানিবে না, এই তাহার পণ । নিজের শক্তির উপরে তাহার অক্ষুণ্ণ বিশ্বাস । সেই বিশ্বাস থাকাতেই তাহার শক্তি পূর্ণ গৌরবে কাজ করিতেছে এবং অসাধ্য সাধন করিয়া তুলিতেছে। কিন্তু, তবুও শক্তির সীমা আছে। বাতিও খুব বড়ো করিয়া জালাইব অথচ সলিতাও ক্ষয় করিব না, এ তো কোনোমতেই হয় না ।
এইজন্য পাশ্চাত্যদেশে জীবনযাত্রার দাৰি এক দিকে যত বাড়িতেছে আর-এক দিকে ততই সে দাহ করিতেছে । আরামকে স্ববিধাকে কোথাও খর্ব করিব না পণ করিয়া বসাতে তাহার বোঝা কেবলই প্রকাণ্ড বড়ো হইয়া উঠিতেছে। এই বোঝা তো কোনো-একটা জায়গায় চাপ দিতেছে। যেখানে সেই চাপ পড়িতেছে সেখানে যে পরিমাণে দুঃখ জন্মিতেছে সে পরিমাণে ক্ষতিপূরণ হইতেছে না। এইজন্ত ভারসামঞ্জস্তের প্রয়াস আগ্নেয় ভূমিকম্পের আকারে সমস্ত পীড়িত সমাজের ভিতর হইতে ক্ষণে ক্ষণে মাথা তুলিবার উপক্রম করিতেছে। মানুষের সুবিধাকে স্বষ্টি করিবার জন্ত কল কেবলই বাড়িয়া চলিতেছে এবং মানুষের জায়গা কল জুড়িয়া বসিতেছে। কোথায় ইহার অন্ত ? মানুষ আপনাকে আপনার অভাবপূরণের যন্ত্র করিয়া তুলিতেছে— কিন্তু, সেই আপনাকে সে পাইবে কোন অবসরে ? যেমন করিয়াই হউক, এক জায়গায় তাহাকে দাড়ি টানিয়া দিয়া বলিতেই হইবে, "এই রছিল আমার উপকরণ, এখন আমাকে আমার উদ্ধার করা চাই । যাহাতে আমার জাৰগুক তাহা আমাকে অবগু জোগাইতে হইবে, কিন্তু এ-সমস্তে আমার জাৰগুক নাই।’
অর্থাৎ, মাহুষের উচ্চম যখন কেবলই একটানা চলিতে থাকে তখন সে একটা জায়গায় আসিয়া আপনাকে আপনি ব্যর্থ করিয়া বলে। পূর্ণতার পথ সোজা পথ নহে। সেইজন্ত আজ যুরোপের বাহা বেদনা আমাদের বেদনা কখনোই তাহা নহে। যুরোপ তাহার দেহকে সম্পূর্ণ করিরা তাহার মধ্যে আত্মাকে প্রতিষ্ঠা করিতে চাহিতেছে। আমাদের আত্মা দেহ হারাইয়া প্রেতের মতো পৃথিবীতে নিফল হইয়া ফিরিতেছে। সেই আত্মার বান্ধ প্রতিষ্ঠা কোথায় ? তাহার মধ্যে ৰে ঈশ্বরের সাধর্ম্য আছে, লে

		 এই পাতা শেষ সম্পাদিত হয়েছে ১৭:২৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

